CRASH – SERA MOORE WILLLIAMS
‘Di-gartrefedd, cyffuriau, alcohol = drama ddifyr a doniol?’
‘Annhebygol efallai, ond nid amhosib, fel y tystia drama ddiweddara Sêra Moore Williams – Crash - sy’n ymhel â bywydau gwahanol iawn tri cymeriad ifanc – Rhys, y "geek", Elin, y ferch dosbarth canol, a Wes, y "druggie". Mae’n ddrama fywiog, egniol ac yn awr o theatr sy’n mynd i daro deuddeg gyda phobl ifanc, eu rhieni a’u hathrawon, ac yn wir unrhyw un sy’n cofio dyddiau ofnadwy, bendigedig llencyndod.’

Theatr Mewn Addysg

Theatr Mewn Addysg (TMA)
Perfformiadau theatrig gan bobl proffesiynol (actorion neu athrawon) gan amlaf mewn ysgolion. Ond hefyd ceir TMA mewn llefydd fel:

· Carchardai

· Cartrefi i blant

· Hostel di-gartref

· Capeli / Eglwysi
· Theatrau cynunedol
Prif bwrpas TMA yw defnyddio theatr a drama i greu amrediad eang o gyfleodd addysgol ar draws  y cwricwlwm. Bydd pob darn TMA yn cael ei greu ar gyfer cynulleidfa darged penodol a bydd maint y gynulleidfa a’u lleoliad yn dibynnu’n fawr ar natur y cynhyrchiad. Yn aml iawn bydd y prosiect yn cynnwys  perfformiad ac yna naill ai gweithdy lle ceir ymarferion chwarae rôl a thrafodaethau a / neu pecyn addysgiadol. 

Darllen Pellach
Theatre in Education by Tony Jackson (Manchester University Press) 
Six TIE Programmes edited by Christine Reddington (Methuen) 
Theatre -in-Education Scripts edited by Pam Schweitzer (Methuen) 
Arad Goch

Tasg 1: Darllen y Ddrama yn uchel yn y dosbarth

Nod ac amcanion:

· Ymchwilio cynnwys y testun

· Deall ‘byd y ddrama’


Wrth ddarllen y ddrama fel dosbarth llenwch y daflen ‘Ffeithiau a Chwestiynau’ h.y. wrth nodi ffeithiau sy’n amlwg yn y testun bydd cwestiynau yn datblygu o’u cwmpas:
Gweler taflen waith 1 y disgybl.

	Ffeithiau
	Cwestiynau

	Golygfa 1:

Mae Wes ac Elin wedi cysgu’r nôs yn nhy Steve,

Roeddent wedi ‘crasho’ mâs.

ayb
	Golygfa 1:

Pwy yw Steve?

Pam maent wedi ‘Crasho mâs’?

	
	


Ymarferion ymchwil unigol / pellach:
· Rhestrwch y math o broblemau sydd yn gwynebu pobl ifanc yn eu harddegau.
· Beth sy’n dylanwadu ar agwedd ac ymddygiad pobl yn eu harddegau?
Gweler taflen waith 2 y disgybl


Crewch linell amser ar gyfer digwyddiadau’r ddrama – cynhwyswch yr hyn sy’n digwydd cyn dechrau’r ddrama.
Crewch fap o leoliadau’r ddrama. Dewiswch safle penodol ar gyfer pob lleoliad.


Edrychwch ar y poster isod. Poster yn hysbysebu taith y ddrama o amgylch theatrau Cymru. Dadansoddwch sut mae’r holl ddelweddau yn cyfathrebu digwyddiadu a negeseuon y ddrama i gynulleidfa sydd yn ystyried mynd i weld perfformiad.


Meddyliwch am y teitl ‘CRASH’ 

Mewn grwpiau crewch storom syniadau yn dangos yr holl wahanol ystyron mae  Sera Moore Williams yn rhoi i’w theitl.


Sesiwn 1

Themau posib:

Llencyndod a’r holl broblemau a ddaw yn ei sgîl/ pobl ifanc sy’n dwyn ceir, eu gyrru ar ras gan achosi niwed iddyn nhw eu hunain ac i aelodau’r gymuned. / crash cyfrifiadurol, crashio parti, crashio mas, crash metal, a chrash car.


LLencyndod
· Creu lluniau llonydd sydd yn dod yn fyw yn dangos eu dealltwriaeth o broblemau llencyndod.

· Storom syniadau – llencyndod

· Montage o luniau a geiriau ar ffurf poster yn cyfleu ystyron eang a phroblemau lu ‘Llencyndod’

Hwyl yrru a dwyn ceir

· Y dosbarth gyfan / neu wedi rhannu i grwpiau. Pawb i gymeryd rôl fel rhan o ddadl ar y teledu am broblemau ‘Hwyl Yrru’. (Efallai fel rhaglen Jeremy Kyle) Athro mewn rôl fel cadeirydd. Dechreuwch gyda storom syniadau o ran pa fath o bobl fyddai ar y rhaglen (Gwleidydd, Rhiant sydd wedi colli plentyn, Pobl ifanc sydd yn hwyl yrru, Person sydd wedi cael ei gar wedi dwyn, Ffrind i rymun sydd wedi cael ei ladd mewn damwain hwyl yrry….) Y cadeirydd i sicrhau bod y disgyblion yn medru archwilio’r holl deimladau sydd yn rhan o’r thema. Defnyddiwch y sbardunau isod i gynorthwyo:
Ffeithiau a gwybodaeth bellach ar ‘Hwyl Yrru’.

· Mae dros 1,000 o bobl ifanc yn cael eu lladd mewn damweiniau ceir bob blwyddyn 

· Mae mwy o ferched ifanc yn marw fel teithwyr nac fel gyrwyr 

· Mae dynion dan 20 oed yn gysylltiedig ag un o bob tair damwain 
· Mae dros 60% o deithwyr yn credu bod Gyrru’n rhy gyflym yn cynyddu'r posibilrwydd y bydd eu partner yn cael damwain 

· Mae ar 20% o deithwyr ofn ac yn poeni y gallen nhw a'r gyrrwr gael eu lladd neu eu hanafu 

· Mae 25% o deithwyr yn cyfaddef eu bod yn gwasgu brêc dychmygol â'u troed 

· Mae un o bob pedwar gyrrwr sy'n cael eu lladd neu eu hanafu'n ddifrifol yn y DU dan 25 oed, er mai dim ond un o bob pymtheg gyrrwr sydd yr oed yma 

· Mae gyrwyr 17-19 oed chwe gwaith yn fwy tebygol o gael damwain sy'n ymwneud ag yfed a gyrru o'i gymharu â gyrwyr 30-34 oed 

· Mae traean o'r rhai sy'n cael eu lladd neu eu hanafu'n ddifrifol mewn damweiniau ffyrdd yng Nghymru o dan 25 oed 

· Mae cyflymder yn ffactor mewn oddeutu un o bob tair damwain ar y ffordd lle caiff rhywun ei ladd 

· Mae un o bob pum gyrrwr newydd yn cael damwain cyn pen 12 mis ar ôl llwyddo yn eu prawf gyrru 

· Mae gyrwyr newydd yn gysylltiedig â 29% o bob damwain ar y ffyrdd 

Erthygl 1                             Erthygl 2



Gwaith cefndirol ar y cymeriadau a’u perthynas.

Gweithdy ‘Statws / Gwrthdaro / Bwlian’


Gêmau cynhesu:

Pawb i gerdded o amgylch y gofod. Sefydlwch gyfres o gyfarwyddiadau e.e cerddwch, rhedwch, rhew-wch. Ceisiwch gael y disgyblion i symud o un cyfarwyddyd i’r llall mor gyflym ac mor siarp â phosib. Wedyn newidiwch y rheolau. Bellach mae pob cyfarwyddyd yn golygu’r gwrthwyneb, felly os fyddwch yn gwaeddu ‘rhedwch’ maent yn gorfod ‘cerdded’ a.y.b.

Gwaith pâr. Gofynnwch iddynt geisio taro pengliniau eu partneriaid. Pob tro maent yn taro penglin maent yn cael pwynt. 

Trafodwch y syniad o’r gwrthdaro rhwng y partneriaid a’r syniad o ymosod ac amddiffyn.
Ail adroddwch yr ymarfer ond y tro hwn gan geisio taro llaw dde eu partner sydd wedi ei leoli ar waelod y cefn. Trafodwch y syniad o ‘dactegau’.

Ymarferion ‘statws’

Trafodwch ‘Statws’. Ceisiwch gael y disgyblion i feddwl am eiriau a allai effeithio statws e.e cyfoeth, magwraeth, hyder…..a.y.b.

Anogwch hwy i feddwl am statws yn nhermau sut mae un person yn ymateb i’r llall.


Y grwp i gerdded o amgylch y gofod actio. Wrth iddynt symud arweiniwch hwy drwy raddfa statws rhwng 1-5, gan eu hannog i feddwl am sut maent yn diffinio pob lefel yn gorfforol. Dechreuwch gyda 1 ar statws isel (swil, di-hyder, gwan) gan adeiladu trwy bob lefel hyd nes gyrraedd 5 fel y statws uchaf (hyderus, snobyddlyd, aruchel).
Rhowch ddarn o bapur i bob disgybl gyda rhif o 1-5 yn dynodi statws arno. Rhaid iddynt gadw eu rhif yn gyfrinach. Wrth iddynt gerdded o amgylch y gofod actio gofynnwch iddynt feddwl am sut mae eu statws yn effeithio ar rannau o’u corff. Siaradwch drwy bob rhan gan ddechrau gyda’r traed, coesau a sut maent yn cerdded. Osgo, ysgwyddau, pen. Beth ydynt yn gwneud â’u breichiau? Pa ran o’r corff sy’n arwain? Gofynnwch iddynt wneud penderfyniadau pendant i ddynodi eu statws ac i or-wneud eu symudiadau. 
Nawr anogwch hwy i gyfarch eu gilydd gyda ‘helo’ ac i ryngweithio ychydig.

Heb siarad gofynnwch iddynt ffurfio llinell gyda’r statws isaf ar un pen a’r statws uchaf ar y pen arall.

Byrfyfyrio 20 eiliad:

(i) Person 1 yn curo ar ddrws - person 2 yn ateb. Mae 1 ar goll ac yn chwilio am gymorth. Newidiwch drosodd.

(ii) Ail adroddwch yr ymarfer ond rhowch statws gwahanol i’r ddau.

Beth yw ystyr ‘statws?’ (eich pwysigrwydd mewn perthynas â phawb arall)

Pwy sydd â’r statws uchaf yn yr ysgol?

Pwy sydd â’r statws uchaf yn y wlad?

Pwy allai fod â statws isel?

(iii) newidiwch statws y cymeriadau uchod a chwareuwch y darn eto.

Beth sydd wedi digwydd?

Beth sydd wedi newid?

Gofynnwch iddynt drafod eu teimladau wrth iddynt ymateb i bobl â statws gwahanol.


Disgrifiwch statws Els, Rhys a Wes ar ddechrau’r ddrama.
Gweler taflen waith 3.

Anogwch hwy i feddwl am sut mae statws yn gallu cyfleu nodweddion gwrthgyferbyniol am gymeriadau. 
Edrychwch ar yr olygfa o dudalen 56 – 59.  defnyddiwch y gemau uchod i fapio newid statws Wes a Rhys yn yr olygfa.

Ymarferion Rheoli.

Rhannu’r grwp i barau. A / B. A yn dal ei law yn agos i wyneb B. B yn gorfod dilyn y llaw gan gadw’r un pellter trwy’r amser.

A i egluro ei deimladau wrth gael ei reoli.

B i egluro sut deimlad ydoedd i fod o dan reolaeth.

Newid rôl A i arwain, B i ddilyn.

Trafodwch sut wnaeth A trîn B gan taw nhw oedd ail yn y gêm.

Perthnaswch y teilmadau a’r agweddau at gymeriadau  CRASH.


Ymarferion gwrthdaro (Gweler taflen 4 llyfryn disgybl):

Edrychwch ar y llinellau canlynol o’r ddrama:

(Tud.16)

Wes: Fyddet ti’n dod ‘da fi?

Els: Dwi’m yn gwybod! Wyt ti’n dreifio?

Wes: ‘Se ti’n dod ‘da fi? Os o’n i?

Els: Falle!

(Tud. 20)

Els: (CURIAD) Fi’n gallu ymlacio pan dwi ‘da fe. Ma fe’n deall shwt ma’ pethe’n gallu bod ‘da rhieni.

Rhys: Yeah? (CURIAD) Ydy o ‘di bod yn eich tŷ chi?

Els: Na! Dyw e ddim isie.

Rhys: O.

(Tud. 53)

Wes: Rwyt ti a fe’n debyg nag y’ch chi?
Els: Get lost! Dwi ddim yn debyg iddo fe. A dwi ddim yn ffansio fe! Dwi ‘di cwmpo 

      mas ‘da fe, a dwi’n becso.

Wes: (YN DDIRMYGUS) Becso? Wwwww!
Els: Becso cymaint ma ‘fe’n neud dolur. Poen meddwl. Ok? Ond does dim disgwyl i 

      ti ddeall y math yna o boen o’s e?

Wes: Beth?

Mewn grwpiau bach trafodwch a nodwch:

· Beth yw’r gwrthdaro?

· Pwy sydd mewn rheolaeth?

· Beth yw cymhellion pob un o’r cymeriadau?

Bwydwch y wybodaeth nôl i’r dosbarth.

Datblygiad. Rhannwch y dosbarth i barau. Rhaid iddynt gofio cymhellion y cymeriadau ond y tro hwn mae un cymeriad ond yn cael defnyddio’r gair YEAH a’r llall yn NA. e.e
(Tud.16)

Wes: Yeah?

Els: Na! na?

Wes: ‘yeah? 

Els: Na!

Rhaid iddynt gadw’r un cymhellion OND wrth gwrs rhaid iddynt ddarganfod dulliau gwahanol o gyfathrebu cymhelliant, statws, gwrthdaro y cymeriadau.

Dangoswch y gwaith a thrafodwch effaith tynnu iaith i ffwrdd.

Ewch nôl at yr un olygfa a chwareuwch hi eto ond y tro gan ail gyflwyno’r iaith. Asewch pa mor effeithiol mae eu dulliau cyfathrebu nawr.

Trafodaeth:

Pa fath o wrthdaro a geir yn y ddrama?

Oes modd uniaeth gyda’r gwrthdaro hyn fel actorion a chynulleidfa?

Cysylltwch hyn gyda’g amcanion ‘genre’ y ddrama – TMA.


Hunaniaeth 
Gêm gynhesu. Cylch o gadeiriau. Un aelod o’r dosbarth yn y canol heb gadair. Rhaid i’r person yn canol gael pobl i newid lleoliad trwy awgrymu categoriau y gallai aelodau eraill o’r dosbarth fod yn rhan ohono. E.e ‘newidiwch gadeiriau os oes gennych anifail anwes….’ (rhaid wrth gwrs bod y person yn y canol yn perthyn i’r categori hwn). Y person sydd ddim yn llwyddo i ddarganfod cadair sydd nawr yn y canol ac yn gorfod awgrymu category newydd, ac mae’r gêm yn parhau.
Dosbarth gyfan i gerdded o gwmpas y gofod. Rhaid iddynt ddewis rhywun maent wir yn hoffi (caru). Nôd y gêm yw cyrraedd mor agos â phosib i’r person hynny heb iddynt sylweddoli. Anogwch y disgyblion i feddwl am sut maent yn teimlo i fod yn agos i’r person hynny ac i ddeall yr emosiwn mewnol sydd yn dod yn sgîl bod yn agos iddynt.
Gorfodwch hwy i ddewis person arall. Rhywun maent yn casau. Rhaid iddynt aros mor bell â phosib o’r person. Sut maent yn teimlo pan mae’r person hynny yn dod yn agos iddynt?

Yn olaf rhaid iddynt geisio cadw’r person maent yn hoffi rhyngddyn nhw â’r person maent yn casau. Rhewwch bawb ac asewch eu heffeithiolrwydd.

Edrychwch ar yr olygfa agoriadol. Llwyfannwch yr olygfa gyda:

(i) Els a Wes yn agos at eu gilydd

(ii) Els a Wes ymhell wrth eu gilydd.

Cofiwch gadw’r teimladau o’r gêm yn rhan o’r llwyfannu.

Hunaniaeth 2

Un wrth un y disgyblion i gerdded o gefn y dosbarth a sefyll o flaen eu cyfoedion gan ddweud ‘ Helo, fy enw i yw….’ 

Trafodwch pa mor anodd yw hyn a’r math o deimladau ac emosiynau a brofodd pawb.

Eglurwch bod pawb wedi ychwanegu rhyw lefel o berfformiad. Pam?

Ail adroddwch yr ymarfer gan geisio bod mor naturiol â phosib. Ydy hyn y bosib?

Fel dosbarth trafodwch ‘HUNANIETH’ 

Beth yw ‘hunaniaeth’?

Pa fath o eiriau sydd yn disgrifio ‘hunaniaeth ‘ person?


Rhannwch y dosbarth i grwpiau bach. Gofynnwch iddynt ffocysu ar naill ai Els, Wes neu Rhys. Rhaid i’r grwp nodi lawr rhestr o eiriau sydd yn disgrifio’r cymeriad ac yn rhoi iddynt eu hunaniaeth.

Gweler Taflen waith 5 y disgybl.


GWAITH YMCHWIL


Rhannwch y dosbarth i barau.

Rhannwch y golygfeydd rhwng y parau. 
Gol. 1 = tudalen  5-16

Gol. 2 = tudalen 17 – 22
Gol. 3 = tudalen 23 – 27

Gol. 4 = tudalen 28 – 32

Gol. 5 = tudalen 33

Gol. 6 = tudalen 34 – 37

Gol. 7 = tudalen 38 – 39

Gol. 8 = tudalen 40  - 46

Gol. 9 = tudalen 47 – 53

Gol. 10 = tudalen 54 – 59

Gol. 11 = tudalen 60 – 61

Gol. 12 = tudalen 62 – 65

Gol. 13 = tudalen 66 – 71

Gol. 14  = tudalen  72 – 74 

Gol. 15 =  tudalen 75 - 80

Gofynnwch iddynt ail ddarllen eu golygfa / golygfeydd gan nodi dau beth:

· Yr hyn mae’r cymeriadau yn dweud am eu hunain

· Yr hyn mae’r cymeriadau eraill yn dweud amdanynt.


Gwaith grŵp.

Rhowch gymeriad i bob grŵp.

Gofynnwch iddynt rhestri meddyliau’r cymeriad am ei hunain gan ddechrau gyda:

Rydw i’n………

Anogwch y disgyblion i feddwl yn ddwys gan ystyried meddyliau negyddol yn ogystal â meddyliau positif.

Gweler taflen waith 6.
ARCHIALID YMARFEROL O’R CYMERIADAU

Cynhesu. Gêm y Gadair Goch. Un person i eistedd y gadair fel un o gymeriadau’r ddrama. Y dosbarth i gwestiynu’r actor mewn rôl. Rhaid gweithio trwy’r tri chymeriad yn y ddrama.

Datblygiad

Mae nifer o ddarnau TMA yn dechrau gyda llun llonydd a llefaru sydd yn cyflwyno’r cymeriadau i’r gynulleidfa.

Rhannwch y dosbarth i grwpiau o 3.  
Gofynnwch  iddynt gynllunio ychydig o frawddegau sydd yn cyflwyno y 3 chymeriad i’r gynulleidfa (ar ddechrau’r ddrama) e.e Hia fi yw Els. Dwi’n 15 oed. Dwi’n casau ysgol, ffaeli aros i adael. Ma’n rieni yn mynd ar fy nerfau OND dwi mewn cariad …Wes yw ei enw fe….lysh! 

Yn eu grwpiau rhaid iddynt ddewis cymeriad yr un ar gyfer y dasg ymarferol.

Gofynnwch iddynt gerdded i’r llwyfan creu darlun corfforol o’r cymeriad ac yna llefaru eu brawddegau. Un wrth un. Rhaid iddynt benderfynnu pwy sydd yn mynd gyntaf ail a thrydydd gan ddewis lleoliad addas i bob cymeriad mewn perthynas â’r lleill 

Dangoswch y gwaith fel perfformiad.

Trafodaeth ar weledigaeth pob grwp. Sut oedd y dehongliadau yn wahanol. Beth ydy hyn yn dweud wrthym am y broses o gymeriadu.
Gwnewch yr union un ymarfer ond y tro hwn yn cyflwyno’r tri chymeriad ar ddiwedd y ddrama.

Trafodaeth ar sut mae’r cymeriadau wedi newid a datblygu yn ystod y ddrama.

Adeiladu cefndir / darlun llawn.
#

Gwaith byrfyfyr:

Defnyddiwch y sbarduanu canlynol fel dechreubwynt i waith oddiar y testun.
ELS

(i) Dychmygwch bod mam Els wedi cael ei galw i’r ysgol i drafod y newidiadau yn agwedd diweddar ei merch gyda’r Prifathro.

(ii) Dychmygwch bod dau o gymdogion Els yn cael ‘gossip’ am y ffordd y mae Els wedi bod yn ymddwyn yn ddiweddar.
(iii) Crewch a pherfformiwch olygfa sydd yn dangos sut y mae cymeriad cryf yn gallu dylanwadu ar berson i weithredu mewn ffordd sydd yn wrthgyferbyniol i’w cymeriad.

RHYS

(i) Dychmygwch mai chi yw Rhys a’ch bod am drafod eich pryderon am Els gyda ffrind / aelod o’r teulu / rhywun o’r ysgol.

(ii) Dychmygwch fod Rhys yn cyrraedd y clogwyn ar ddiwedd y ddrama. Crewch yr olygfa.

(iii) Crewch olygfa rhwng Els a Rhys rhyw flwyddyn cyn y digwyddiadau yn y ddrama

WES

(i) Mae Wes ar noson allan gyda rhai o’i ffrindiau ac yn cael ei boeni am ei berthynas gyda Els

(ii) Dychmygwch fod Wes yn cael ei ddal gan yr heddlu ac yn cael ei holi am ei resymau dros ddwyn ceir.

(iii) Crewch yr olygfa lle mae Wes ac Elin yn cyfarfod am y tro cyntaf.

Dangoswch y gwaith a thrafodwch pa bethau newydd rydych wedi dysgu am y cymeriadau.

Tasg Ymarferol:

Rhannwch y dosbarth mewn i grwpiau. 
Rhowch un cymeriad i bob grwp. 
Pob grwp i greu llun llonydd o deuluodd y cymeriadau. Mae pob cymeriad yn ychwanegu gair neu linell sydd yn egluro eu sefyllfa a’u personoliaeth.

Mae’r grwp yn dangos eu llun llonydd ac yna wrth i’r athro daro’r unigolyn ar ei ysgwydd mae’n llefaru’r linell.

Trafodwch y gwhaniaeth rhwng y teuluoedd. 

Trafodwch sut mae cefndir a magwraeth yn effeithio ar bersonoliaeth unigolion.

Cyfarwyddo Monologau 
Edrychwch ar yr olygfa ar dudalen 33. Monolog WES. Er mwyn cyfoethogi dealltwriaeth o ddefnydd o dempo, seibiau, pwyslais i greu awyrgylch a chyfathrebu ystyr.

(a) chwareuwch yr olygfa fel deialog rhwng Wes a’i weithiwr cymdeithasol – fel deialog.

(b) Nôl at y monolog gan roi deialog y gweithiwr cymdeithasol ym meddwl yr actor ac i mewn i’r seibiau.

Edrychwch ar fonolog Rhys ar dudalen 72 a 73. Er mwyn gweithio ar adeiladu a chyfathrebu tensiwn yn yr olygfa.

(a) gweithiwch ar y monolog gan ffocysu ar ddefnyddio seibiau / tawelwch, tôn llais ac amrywiaeth o ran tempo a chyflymder.

(b)  Ffocyswch ar symudiadau, iaith gorfforol a defnyddio gwrthgyferbyniad trwy’r monolog wrth adeiladu at uchafbwynt.

Cyfarwyddo golygfeydd anodd
Edrychwch ar yr olygfa ar dudalen 60 – 61. Er mwyn ehangu dealltwriaeth o ddefnydd o ofod.

(a) Darllen yr olygfa. Tynnu sylw at y ffaith bod y tri chymeriad mewn lleoliadau gwahanol.

(b) Grwpiau gwahanol i ddefnyddio dulliau gwahanol o ddangos hyn e.e goleuo, propiau, lefelau, gofodau, 

(c) Dangos eu gwaith a thrafod.

Edrychwch ar yr olygfa ar dudalen 75. Er mwyn cyfoethogi’r dealltwriaeth o sut i greu tensiwn:

(a) Darllen yr olygfa. Tynnu sylw at y lleoliad a’r cyfarwyddiadau agoriadol.

(b) Defnyddio lefelau yn y set i greu effaith clogwyn

(c) Defnyddio sgiliau’r actorion i greu’r awgrym o glogwyn.

(d) Ychwanegu effeithiau sain e.e swn y gwynt / tonnau / gwylanod

(e) Defnyddio goleuo.

Defnyddio technegau TMA wrth gyfarwyddo:
Nodi’r eiliad ( Marking the moment)
Dyma dechneg hynod o bwysig yng ngwaith TMA. Nodi’r eiliad yw’r defnydd o dechnegau theatrig e.e llun llonydd, ystym arbennig, curiad drwm, effaith sain er mwyn pwysleisio pwysigrwydd digwyddiad digramatig e.e pan mae cymeriad yn gweithredu mewn ffordd arbennig, neu pan mae penderfnyiad arbennig yn cael ei wneud.


Dewiswch olygfeydd allweddol yn y ddrama e.e tudalen 54 – 59. Gofynwch iddynt weithio ar yr olygfa a gan ddefnyddio un o’r technegau uchod i ‘nodi’r eiliad’
Dangoswch eu gwaith. Trafodwch a fyddai defnyddio techneg o’r fath yn ddefnyddiol mewn perfformiad. Pam?  Neu ai techneg ymarfer yn unig ydyw?

Archwilio’r Dewis o Ofod Actio / Llwyfan
Cwestiynau i’w hateb trwy waith ymarferol:
Pa fath o ofod sydd angen arnoch er mwyn medru llwyfannu’r ddrama hon?

Faint o ofodau gwahanol sydd angen arnoch?

Sut mae’r gwahanol ofodau yn effeithio profiad y gynulleidfa?


Llwyfannu:

Edrychwch ar olygfa agoriadol y ddrama. 

Rhannwch yr olygfa rhwng grwpiau gwahanol. 

Rhowch gyfarwyddwr i bob grwp.

Rhowch ofod actio penodol i bob grwp 

· Arena, 
· Gwth, 
· Bwa Proseniwm,
· Traws.

Gofynnwch iddynt baratoi eu darn nhw yn eu gofod penodedig gyda’r cyfarwyddwr yn cynorthwyo gyda blocio.

Rhaid iddynt ystyried:

(i) lleoliadau’r cymeriadau

(ii) y symudiadau / blocio sydd angen

(iii) y ffordd mae’r cymeriadau yn rhyngweithio

(iv) y cyswllt llygaid / agosatrwydd corfforol

Pob grwp i ddangos eu gwaith i’w gilydd ar y llwyfannau gwahanol gyda’r gynulleidfa mewn lleoliadau gwahanol. Gofynnwch iddynt lenwi’r daflen ymateb wrth wylio er mwyn asesu effeithiolrwydd pob gofod.

Gweler taflen 6 y Disgybl
Trafodwch pa mor ymarferol byddai pob gofod o ran llwyfannu’r ddrama gyfan.

Arddull llwyfannu
LLEOLIAD

Un nodwedd o waith TMA yw’r ffaith bod y dramau fel arfer yn episodig gyda golygfeydd yn symud o leoliad i leoliad yn gyflym ac yn slic iawn.

Yn ogystal â hyn mae’r cwmniau yn cael eu rheoli gan faint o bropiau a set sydd yn gallu cael eu cario ar daith, felly rhaid i gynulleidfa fedru adnabod lleoliadau yn gyflym ac yn syml iawn drwy naill ai ychydig o ystymiau neu rhai propiau syml. 


Eisteddwch mewn cylch. Gofynnwch i ddau berson gerdded i mewn i’r olygfa. Gwnewch yn siwr bod gennych gardiau parod gyda gwybodaeth am y lleoliadau canlynol arnynt:

Gweler Taflen Waith 8 
· Ar draeth cynnes

· Mewn lifft

· Mewn dosbarth

· Aros tu fâs yn y glaw

Ac yn y blaen

Gan ddefnyddio meim ac ystymiau yn unig rhaid i’r actorion gyfathrebu’r lleoliad gyda’r gynulleidfa.


Rhannwch y dosbarth mewn i grwpiau a dosbarthwch ystod o olygfeydd amrywiol o’r ddrama CRASH iddynt. Gofynnwch iddynt benderfynnu sut y byddant yn defnyddio meim, iaith gorfforol a phropiau i gyfathrebu lleoliad yr olygfa benodol i’r gynulleidfa. Gofynnwch iddynt weithio ar y darn agoriadol ac yna dangos eu gwaith i’r dosbarth.

Gweithgaredd – Cynllunio Set  

Edrychwch ar y ddwy olygfa o dudalen 62 – 71. Golygfa’r disgo ac yna’r olygfa ar ‘Graig yr Wylan’

Dychymygwch mai chi yw’r cyfarwyddwr ar gyfer y ddwy olygfa. Cyn mynd ati i gynllunio set, trafodwch:
· Lleoliad y ddwy olygfa

· Awyrgylch y ddwy olygfa

· Anghenion y ddwy olygfa.

· Pa fath oarddull fyddai orau – cofiwch ddefnyddio terminoleg priodol (minimlaistaidd, naturiolaidd, symbolaidd)

· Y math o lwyfan fyddai fwyaf effeithiol

Mewn parau cynlluniwch set naill ai :

(i) mewn bocs cardfwrdd

neu

(ii) ar gynllun llawr.

Rhaid i chi nodi’ch resymau dros eich dewisiadau.

Gweler Taflenni gwaith 9,10,11,12 y disgybl.

Gan fod y dramodydd yn cyfeirio at set minimalistaidd efallai yr hoffech ystyried defnyddio cefnlen gan daflu delweddau i gyd-fynd â phob golygfa.

· Edrychwch ar bob golygfa a gan ddefnyddio dull stori fwrdd darluniwch y lluniau y byddech yn taflu ar y cefnlen gan roi rhesymau dros eich penderfyniadau.
Gweler taflen Waith 13 y disgybl

Er mwyn medru ateb y cwestiynau ar y papur arholiad gallwch weithio trwy’r ymarferion canlynol a fydd yn eich cynorthwyo i ddeall sut i fynd ati i yn hyderus ac yn llwyddiannus.

[image: image2]

Grwpiau o 3.

Mae un ohonoch yn mynd i gyfarwyddo golygfa olaf y ddrama (Tudalen 75). Mae’r ddau arall yn mynd i chwarae rhannau Wes ac Elin. Pa fath o syniadau byddech chi’n rhoi i’r ddau actor? Gweithiwch arni’n ymarferol gan ffocysu ar:

· Lleoliadau ar lwyfan

· Agosatrwydd corfforol y ddau actor

· Symudiadau y ddau actor – osgo / ystymiau / mynegiant wynebol

Nodwch eich syniadau ar daflen waith 14 y disgybl o dan y penawdau:

· Lleoliadau (gan ddweud pam)
· Symudiadau (gan ddweud pam)


Gwaith pâr:
Edrychwch ar araith Wes ar dudalen 70. Rydych yn mynd i weithio ar yr araith gan geisio ffocysu ar SUT i greu tensiwn ac emosiwn yn y perfformiad. Chwaraewch yr araith gan ffocysu ar:

Tempo

· Yn gyflym heb gymryd anadl / saib

· Yn araf ac yn bwyllog

· Yn frysiog 

· Cyfuniad o’r uchod

Tôn 

· Yn falch ac yn ymffrostgar

· Yn ofnus ac yn llawn panig
· Yn gwaeddu i gael sylw
· Yn ymbilgar
· Yn gywilyddus
Cryfder

· Gwaeddu 

· Sibrwd

· Di-egni

· Canolig / di-deimlad

Nodwch lawr y geiriau pwysicaf – y rhai y byddech yn pwysleisio.

Ysgrifenwch eich syniadau fel pâr ar daflen waith 15 y disgybl o dan y penawdau:
Tôn, tempo, cryfder gan roi engrhaifft penodol ar gyfer pob newid lleisiol.


Edrychwch ar yr olygfa ar dudalen 17. Yn yr olygfa hon rydym yn cyfarfod â Rhys am y tro cyntaf. Mewn parau darllenwch yr olygfa a disgrifiwch yn syml sut mae Rhys yn ymddwyn. Yna ewch ymlaen i geisio rhoi rhesymau PAM mae’n ymddwyn yn ffordd yna h.y. egluro’i GYMHELLIANT

Edrychwch ar yr olygfa ar dudalen 54 rhwng Rhys a Wes ar iard yr ysgol. Gweithiwch mewn grwpiau o 3 – un cyfarwyddwr a dau actor. Chwaraewch yr olygfa mewn gahanol ffyrdd er mwyn ceisio deall sut mae amrywio’r rhyngweithio yn effeithio ar nature perthynas y cymeriadau. Defnyddiwch y syniadau canlynol (ychwanegwch eich syniadau eich hun hefyd):

· Wes yn swil a Rhys yn hyderus
· Rhys a Wes yn ofnus o’u gilydd

· Rhys a Wes yn fygythiol

· Wes yn hyderus ac yn fygythiol Rhys yn becso dim

· Wes yn amheus a Rhys yn ddi-hid

· A.y.b.

Gwnewch benderfyniad ar SUT y dylai’r ddau rhyngweithio er mwyn dangos ystyr yr olygfa a natur perthynas y ddau gymeriad.

Er mwyn paratoi yn drylwyr ar gyfer y papur arholiad, rhaid i chi feddwl am yr agweddau canlynol:

· Gwisgoedd

· Goleuo

· Sain

Gallai’r arholwr ofyn i chi roi eich syniadau ar gyfer unrhyw un o’r agweddau uchod.

Defnyddiwch yr ymarferion canlynol i’ch cynorthwyo i fedru ateb y cwestiynau hyn.


Er mwyn cynllunio gwisgoedd priodol ar gyfer y tri chymeriad yn y ddrama ceisiwch ystyried yr agweddau canlynol:
· Oedran y cymeriadau

· Dosbarth cymdeithasol

· Nodweddion personol


Ewch ati i ddefnyddio lluniau o gatalogau / o’r wê i greu ‘bwrdd syniadau’ ar gyfer pob cymeriad. Ceisiwch feddwl am:

· Gynllun lliw i BOB cymeriad

· Steil penodol i BOB cymeriad

· Eitemau gwisg ADDAS i BOB cymeriad

· Steil gwallt a’r defnydd o golur.

· RHESYMAU dros eich perderfyniadau – UN i BOB eitem.

Cofiwch rydych chi am greu gwisgoedd ar gyfer TRI chymeriad hollol gwrthgyferbyniol.


Mae’r ddrama yn defnyddio arddull episodig h.y. nifer o olygfeydd byr sydd yn symud o leoliad i leoliad ac mae pob golygfa yn amrywio o ran awyrgylch ac amser y dydd. Mae’r defnydd o oleuo yn allweddol er mwyn helpu i gyfathrebu gwybodaeth o’r math. Yn ogystal â hyn gall goleuo heplu i ddiffinio ardaloedd penodol o’r gofod actio.
Gallech feddwl yn nhermau:
Golau Sbot ar gyfer monologau neu er mwyn ynysu cymeriad ar ran penodol o’r llwyfan.

Golau Fresnel / Llif olau / Golch o olau ar gyfer goleuo ardaloedd mwy eang o’r llwyfan.

Gallech ystyried gels o wahanol lliw er mwyn creu awyrgylch:

· Glas golau – awyrgylch oeraidd

· Pinc ysgafn – awyrgylch cynnes ( mewnol)

· Glas tywyll – nos

· Melyn – diwrnod braf heulog

· Gwyrdd – arallfydol / coedwig

· Coch – perygl / tân

Gallech hefyd ystyried defnyddio GOBOS ar y cefnlen er mwyn awgrymu lleoliadau.

Edrychwch ar y dair golygfa sy’n dechrau ar y tudalennau canlynol:
Tudalen 5

Tudalen 60

Tudalen 62

Crewch gynllun goleuo ar gyfer y gollygfeydd uchod gan ddefnyddio taflen waith 16 y disgybl.


Wrth ddarllen y ddrama mae’n siwr eich bod wedi sylwi ar y defnydd helaeth o effeithiau SAIN a ddefnyddir eto er mwyn creu awyrgylch ac i helpu’r gynulleidfa i adnabod lleoliadau penodol. 

Edrychwch ar y golygfeydd yn dechrau ar y tudalennau canlynol ac yna cwblhewch taflen waith 17 y disgybl

Tudalen 33
Tudalen 54

Tudalen 75


Fel rhan o’r papur arholiad bydd angen i chi fedru egluro SUT byddech chi’n llwyfannu golgfeydd penodol. Bydd angen i chi gynnwys y pethau PWYSIG canlynol:

(Meini Prawf Llwyddiant)
· Cynllun llawr o’r llwyfan o’ch dewis wedi labelu (gweler y pecyn disgybl)

· Dangos mynedfeydd ac allanfeydd a lleoliad y gynulleidfa

· Disgrifio’r arddull llwyfannu yr ydych wedi dewis ( naturiolaidd / minimalistaidd / simbolaidd)

· Disgrifio manylion eich set – dodrefn / propiau / lliw / awyrgylch

· Rhoi rhesymau dros eich penderfyniadau.

· Cynnwys engrheifftiau / dyfyniadau o’r testun i gefnogi’ch ateb.


Mewn parau. 

Fel cyfarwyddwr eglurwch sut y byddech yn llwyfannu golygfa agoriadol y ddrama. Gallwch ddefnyddio’r meini prawf llwyddiant uchod fel cynllun i’ch ateb. Cynhwyswch darluniau a gwaith ysgrifenedig er mwyn cwblhau eich gwaith.

Wedi i chi orffen cyfnewidiwch eich gwaith gyda phâr arall a marciwch gwaith eich gilydd. Rhhowch sylwadau ar sut y gallai’r gwaith gael ei wella yn erbyn y meini prawf llwyddiant.









The extent of the problem


In 2004, there were 23,714 recorded hit-and-run incidents involving personal injury, a rise from 18, 357 in 1997. Not only have hit-and-run incidents increased dramatically since 1997, but people killed or injured in such crashes has also increased from 119 in 1998 to 145 in 2004. 

















Drink-driver could not remember hit-and-run


A young driver was so drunk he could not remember knocking down a pedestrian in a hit-and-run crash. Mark Hubbard, 19, from Welshpool, drove erratically and without headlights, Mold Crown Court heard. He admitted driving dangerously, drink driving and failing to stop at the scene of an accident. The court was told he had drunk up to 10 pints of beer. Victim, Charlie Birch, had stepped out into the road to warn Hubbard he was driving without his lights at 2am in the morning. Hubbard did not appear to slow down or try to avoid Mr Birch, but seemed to accelerate as he drove at him, the court heard. Hubbard’s Escort hit Mr Birch head on and he was thrown into the air. He suffered whiplash and knee injuries. Hubbard later abandoned his car and ran off and was only arrested after a police chase on foot. Hubbard was jailed for 12 months, banned from driving for three years and ordered to take an extended driving test. 











Cwmni Theatr Powys:


Ein nod yw defnyddio pŵer y theatr i ysgwyd y gynulleidfa yn emosiynol a'u hysgogi i edrych ar y byd o'r newydd.


Ein bwriad yw darparu theatr gyffrous o'r safon uchaf sydd yn creu chwilfrydedd yn y gynulleidfa ac yn arwain pobl ifanc i fentro o'u gwirfodd i gyfranogi mewn digwyddiadau theatrig.








Cwmni Theatr HRH


Educational theatre can function in two ways.  It can inform or it can affect.  The former results in the audience walking away having learnt much, but having assimilated little.  For younger audiences the only lesson they invariably learn is that theatre is boring - thus the decline in younger audiences. 


To truly have an impact, to really make a change and to make an audience listen, a performance must affect, entertain and stimulate.

Archwilio Themau / Byd y ddrama

Astudiaeth Fanwl o’r Cymeriadau





Tasg:





Tasg:





Tasg:





Tasg:





Tasg:





Cyfarwyddo





Tasg:





Tasg:





Tasg:





Tasg:





Tasg:





Tasg:








PARATOI AT Y PAPUR ARHOLIAD








Cyngor i Actor

